
Newyddion diweddaraf i’r Aelodau; Rhagfyr 2008.

Yn gyntaf, diolch i bawb a ymatebodd i’m llythyrau gan gadarnhau manylion eu cyfeiriad e‑bost a darparu unrhyw wybodaeth berthnasol arall. Rwyf wedi llunio rhestr o aelodau TENP a’u cyfeiriadau e‑bost a byddaf yn ceisio defnyddio e‑bost fel dull cyfathrebu cyn belled ag y gallaf – am resymau amlwg. 

Oherwydd pwysau gwaith a diffyg amser, ni fyddaf yn gallu dosbarthu gwybodaeth/taflenni/newyddlenni ayb i aelodau (a sefydliadau eraill). Os bydd gennych fanylion am ddigwyddiad neu wybodaeth yr hoffech ei ddosbarthu i aelodau TENP, gellir cael manylion mwyafrif aelodau cyfredol TENP o’r Cyfeiriadur Gwefan. Byddaf yn diweddaru’r wefan cyn gynted ag y gallaf yn y Flwyddyn Newydd. 

CROESO i Randiroedd Narberth ac i Trawsnewid Narberth, y ddau sefydliad wedi ymuno â TENP yn ystod y pythefnos ddiwethaf. 
· DIGWYDDIAD YR AELODAU: ‘Bwyd i’r Meddwl’ –  Cynhaliodd TENP gyfarfod diddorol a dadlennol yn Narberth ar 11eg Tachwedd, gan ganolbwyntio ar faterion yn ymwneud â Diogelwch Bwyd. Roeddem yn ffodus i gael dau siaradwr ardderchog - Tom Latter yn rhoi cyflwyniad ar Y Trydydd Trawsnewid (hanes amaethyddiaeth a throsolwg o’r problemau niferus sy’n ein wynebu ac sydd raid eu goresgyn) a Shani Lawrence yn ein tywys drwy hanes y mudiad rhandiroedd, gan gyffwrdd ar arddio cymunedol, garddio guerilla agati. Yn dilyn y cyflwyniadau cafwyd trafodaeth a dadl ddiddorol, gan ganolbwyntio’n benodol ar randiroedd, y broses gynllunio a’r materion cyfreithiol sydd raid eu wynebu wrth eu datblygu. Yn dilyn y cyfarfod daeth cais uniongyrchol am i TENP ysgrifennu at Dr S Jones, Cyfarwyddwr Datblygu Cyngor Sir Penfro (CSP) yn gofyn am farn CSP ynghylch y materion hyn sy’n ymwneud â’r gyfraith a’r broses gynllunio. Ymddengys bod nifer o ffactorau yn rhwystro datblygiad rhandiroedd yn y Sir, a bod barn CSP yn allweddol yn hyn o beth. Mae llythyr wedi ei anfon (gellir gweld copi ar wefan TENP, neu gallwch ofyn i Marc e bostio copi i chi). Mae Dr Jones wedi ymateb i’r ohebiaeth hon gyda’r sylwadau canlynol: “O safbwynt eich cais am wybodaeth ynghylch rhandiroedd, gallaf eich hysbysu bod y Cyngor Sir ar y funud yn berchen ar 15 safle ledled y Sir. Yn unol â​’r cyfrifoldebau a nodir yn Neddf Mân-ddaliadau a Rhandiroedd 1908, mae’r Cyngor Sir yn ymateb i ymholiadau am randiroedd ychwanegol trwy asesu addasrwydd ei ddaliadau tir. Fodd bynnag, gan fod y Ddeddf yn gosod cyfrifoldeb cyffelyb ar Gynghorau Tref a Chynghorau Cymuned rydym yn bwriadu eu cynnwys hwy hefyd fel rhan annatod o’r broses hon”.  
· Un arall a gyfrannodd i’r cyfarfod oedd Graham Holmes, Cyfarwyddwr Tai, Cymdeithas Tai Penfro (CTP) a chynigiodd ef (mewn e‑bost i  TENP), gyfle i un aelod (neu ragor) o TENP gymryd rhan mewn cynllun peilot lle byddai CTP yn clustnodi un tenant, neu ragor o bosibl, i drawsnewid eu gerddi yn erddi llysiau, ac i fonitro llwyddiant y cynllun. Byddai’r cynllun yn derbyn cyhoeddusrwydd yn newyddlen CTP a ddosberthir i bob tenant. Mae Graham yn chwilio am fewnbwn oddi wrth aelodau TENP a fyddai’n fodlon ac yn barod i weithredu fel ymgynghorwyr i’r tenant(iaid) dan sylw. Am ragor o wybodaeth, cysylltwch â Graham yn CTP.

· Mae llawer o wybodaeth ysgrifenedig ar gael yn ymwneud â Diogelwch Bwyd; lle da i gychwyn yw edrych ar adroddiad DEFRA – Sicrhau Diogelwch Bwyd Prydain mewn Byd sy’n Newid – gweler www.defra.gov.uk neu ffoniwch 02072386000 am gopi. Mae papur newydd y Guardian, www.guardian.co.uk hefyd wedi cyhoeddi nifer o erthyglau diddorol ar y testun hwn. Bydd cyflwyniad Tom Latter ar gael ar y wefan yn fuan, a gobeithiwn gynnwys cyflwyniad Shani hefyd maes o law. Gweler hefyd www.nsalg.org.uk (Gwefan Cymdeithas Genedlaethol Garddwyr Rhandir a Hamdden).

· Cynhelir digwyddiad yng Nghasnewydd (Gwent) ar 5/12/08 – O’r fferm i’r fforc – gweler wales@rtpi.org.uk am ragor o wybodaeth.

Gwybodaeth/materion pellach.

· Yn y digwyddiad ar Newid Hinsawdd a drefnwyd gan PLANED, yn Narberth ar 22/11/08, yn ogystal â nifer fawr o stondinau ardderchog, desgiau gwybodaeth a gweithdai, dangoswyd cyflwyniad wedi ei recordio gan Jane Davidson AC, lle cyfeiriwyd at ddogfen ymgynghorol newydd – Un Gymru; Un Blaned - a gofynnir i aelodau TENP roi eu sylwadau ar y Cynllun Datblygu Cynaladwy adnewyddol hwn (erbyn Chwefror 4ydd 2009). Gellir gweld copi llawn o’r ddogfen ymgynghorol a’r modd y gellir ymateb iddi ar: http://newwales.gov.uk/topics/sustainabledevelopment. 

· Rhagwelir y bydd Bwrdd TENP yn ymateb i’r ddogfen hon ond os bydd aelodau TENP am ymateb yn unigol, byddem yn falch o dderbyn copi o’ch ymateb. Diolch yn fawr. 

· Roedd Pecynnau Gweithredu Cymunedol – Helpu i leihau ôl troed carbon eich cymuned – hefyd ar gael yn y digwyddiad a drefnwyd gan PLANED/WAG, a gellir derbyn copïau oddi ar: climate-change@wales.gsi.gov.uk ac mae gwybodaeth bellach ar gael ar:www.wales.gov.uk/climatechange.

· Datganiad y Trydydd Sector ar Newid Hinsawdd.  Mae WCVA wedi llunio datganiad ac mae’n annog sefydliadau’r trydydd sector i’w gefnogi – os byddwch chi neu eich greq \O(w,^)p am weld y datganiad a’i gefnogi trwy ymrwymo fel greq \O(w,^)p neu sefydliad i gefnogi’r ymdrech barhaus i ymateb i effeithiau niweidiol newid hinsawdd, cysylltwch â Bethan Lewis ar: blewis@wcva.org.uk neu 02920431746.
· Prifysgol Abertawe. Mae Prifysgol Abertawe wedi cysylltu gyda TENP i weld a oes diddordeb ymhlith aelodau i gefnogi ‘sesiynau blasu’ ar gyfer cyrsiau ar astudiaethau amgylcheddol. Os ydych yn awyddus i dderbyn taflenni yn amlinellu cynnwys y cyrsiau, cysylltach â mi yn uniongyrchol a gallaf anfon copïau i chi.  
· Dyma wefannau defnyddiol a diddorol y deuthum ar eu traws yn ddiweddar:

www.sustainwales.com (cyngor, gwybodaeth, newyddion am ddigwyddiadau a chyfarwyddyd ar amrywiaeth o faterion)

http://traydio.com  (gwybodaeth amrywiol am y mudiad Trawsnewid Tref) 
www.theoildrum.com (traethodau ac ysgrifau ar faterion yn ymwneud â’r amgylchedd a chynaladwyedd)

www.prta.co.uk (gwybodaeth am fynediad at gludiant yng nghefn gwlad Sir Benfro)

www.vegware.com (cwpanau, platiau ayb pydradwy ar gyfer arlwyo a chynnal digwyddiadau)

www.thenag.net (yn ymrwymo i gael pobl i fyw yn ethigoltrwy ddulliau arbennig fel na fyddwch yn gwybod eich bod yn gwneud hynny!!) 

greenwash@guardian.co.uk (ewch i: www.guardian.co.uk) (enghreifftiau o gwmnïau a chyrff corfforaethol sydd – neu nad ydynt – mor wyrdd ag y mae eu llenyddiaeth a’u hysbysebion yn awgrymu) 

· Caiff y rhifyn nesaf ei ddosbarthu i aelodau TENP yn niwedd Ionawr/yn gynnar yn Chwefror y flwyddyn nesaf – os bydd gennych unrhyw beth y byddwch am i mi ei gynnwys ynddo, gadewch i mi wybod – eich newyddlen chi yw hon ac mae TENP yn awyddus iawn iddi fod o werth i chi.

· Ac yn olaf…. Cynhelir Cyfarfod Blynyddol TENP ar IONAWR 28ain 2009 am 7 p.m. yng Nghanolfan Bloomfield, Narberth, gyda siaradwyr o Cynnal Cymru, Cyfeillion y Ddaear ac o’r Cynulliad hefyd efallai. Thema’r Cyfarfod Blynyddol fydd “Pontio’r bwlch rhwng y sector wirfoddol a’r sector statudol yn Sir Benfro”, gan ganolbwyntio ar Ddatblygu Cynaladwy a materion amgylcheddol. Yn dilyn cyflwyniadau’r siaradwyr byddwn yn cynnal grwpiau bychain i drafod thema’r cyfarfod ac i gasglu awgrymiadau gan aelodau TENP ar gyfer y dyfodol. 
· Rydym yn awyddus iddo fod yn ddigwyddiad bywiog a gyfer erth chweil, ac felly rydym am i BOB aelod o TENP fod yn bresennol a dod ag eraill gyda hwy – diolch yn fawr. 

NADOLIG DEDWYDD A BLWYDDYN NEWYDD DDA.

Marc Mordey (Cydlynydd TENP)

